
Crynodeb Gweithredol 

Mae Bwrdd Iechyd Prifysgol Betsi Cadwaladr (BIPBC) yn darparu gwasanaethau gofal 

cychwynnol ac eilaidd, iechyd meddwl ac anabledd dysgu ar draws Gogledd Cymru. O ran ei 

arwynebedd, dyma’r Bwrdd Iechyd mwyaf yng Nghymru ac mae’n cwmpasu poblogaeth 

awdurdodau lleol Ynys Môn, Gwynedd, Conwy, Sir Ddinbych, Sir y Fflint a Wrecsam. Cyflawnir 

y gwasanaethau o dri ysbyty llym, un ar bymtheg o ysbytai cymunedol a thua cant a phedwar 

ar ddeg o safleoedd sydd wedi’u lleoli ledled yr ardal ddaearyddol ehangach. 

 

Yn sgil y gwasanaethau a ddarperir, mae BIPBC yn cydnabod ei effaith amgylcheddol, ac 

mae’n gweithredu ac yn cynnal systemau rheoli i’w lliniaru. Lluniwyd system rheolaeth 

amgylcheddol ffurfiol BIPBC i gyflawni’r deilliannau canlynol: 

- Datblygiad a thwf cynaliadwy 

- Cydymffurfiaeth â’r ddeddfwriaeth berthnasol 

- Lleihau ac atal llygredd 

- Camau lliniaru newid hinsawdd 

- Diwylliant o welliant parhaus 

 

Mae Adran 6 o Ddeddf yr Amgylchedd (Cymru) 2016 yn gosod dyletswydd lle mae’n rhaid i 

BIPBC (fel darparwr gwasanaeth cyhoeddus) “geisio cynnal ac ehangu bioamrywiaeth cyn 

belled ag y bod hynny’n gyson â chyflawni eu swyddogaethau’n briodol, gan hyrwyddo 

cydnerthedd ecosystemau wrth wneud hynny.”  Bydd dull BIPBC o gydymffurfio â’r 

ddyletswydd hon yn cael ei rannu’n ddwy elfen. Mae rhan 1 o ddull BIPBC (y cynnwys yn y 

ddogfen hon) yn sail i’r cefndir, y cyd-destun deddfwriaethol a’r nodau corfforaethol tra bydd 

Rhan 2 yn cynnwys cynllun gweithredu ar gyfer bodloni’r amcanion hyn. Fel sy’n ofynnol gan 

y ddeddf, adroddir ar y gweithredoedd yng Ngham 2 bob 3 blynedd. 

 

Mae Deddf Llesiant Cenedlaethau’r Dyfodol (Cymru) 2015 yn manylu ar ymagwedd Cymru at 

ddatblygu cynaliadwy, lle mae’r pum egwyddor wedi’u trawsgrifio yn 6 amcan trosfwaol y 

mae’n rhaid eu cyflawni fel rhan o ddyletswydd BIPBC o dan Ddeddf yr Amgylchedd (Cymru) 

2016. Mae’r amcanion hyn fel a ganlyn: 

- Ennyn a chefnogi cyfranogiad a dealltwriaeth er mwyn i fioamrywiaeth fwrw gwreiddiau 

yn y broses benderfynu ar bob lefel 

- Diogelu rhywogaethau a chynefinoedd o’r pwys mwyaf a’u rheoli’n well 

- Gwneud ein hamgylchedd naturiol yn fwy cydnerth drwy adfer cynefinoedd sydd wedi’u 

diraddio a chreu cynefinoedd 

- Mynd i’r afael â’r prif bwysau ar rywogaethau a chynefinoedd 

- Gwella ein dealltwriaeth, ein tystiolaeth a’n gwaith monitro 

- Rhoi fframwaith llywodraethu a chymorth ar waith i gyflawni’r amcanion 

 

Ceir rheolaeth amgylcheddol effeithiol drwy’r prosesau canlynol: 

- Hyrwyddo’r polisi rheolaeth amgylcheddol i’r rhanddeiliaid perthnasol i gyd ac i bawb sydd 

â diddordeb. 

- Adnabod yr holl agweddau amgylcheddol arwyddocaol a’r rhwymedigaethau 

cydymffurfiaeth cysylltiedig, yn cynnwys y rheiny sy’n deillio o newid yn y ddeddfwriaeth. 

- Rhoi rheolaethau rheoli addas a digonol yn eu lle, sy’n ymdrin ag amodau gweithio 

normal, abnormal ac argyfwng. 

- Sefydlu a monitro amcanion a thargedau corfforaethol allweddol, a anelwyd at leihau 

effeithiau amgylcheddol ac ariannol, yn unol â’r rheiny a bennwyd gan Lywodraeth Cymru. 

- Darparu hyfforddiant priodol i’r staff i gyd. 

- Archwiliadau mewnol rheolaidd wedi’u cynllunio. 

- Adolygu’n rheolaidd effeithiolrwydd y System Rheolaeth Amgylcheddol gan Grŵp Llywio 

Amgylcheddol, wedi’i gadeirio gan un o Gyfarwyddwyr y Bwrdd Iechyd.  

1.0 Cyflwyniad 

Paratowyd yr adroddiad hwn i ddangos sut bydd BIPBC yn bodloni ei rwymedigaethau o dan 

Adran 6 o Ddeddf yr Amgylchedd (Cymru) 2016 lle bydd yn “ceisio cynnal ac ehangu 

bioamrywiaeth cyn belled ag y bod hynny’n gyson â chyflawni eu swyddogaethau’n briodol, 

gan hyrwyddo cydnerthedd ecosystemau wrth wneud hynny.” Mae’r camau gweithredu sydd 

yn adroddiad yn darparu’r mecanwaith ar gyfer cydymffurfiaeth ddeddfwriaethol â Deddf yr 

Amgylchedd (Cymru) 2016 a Deddf Llesiant Cenedlaethau’r Dyfodol (Cymru) 2015. 

 

Mae cynnwys a fformat yr adroddiad hwn yn ymateb i’r canllawiau a baratowyd gan 

Lywodraeth Cymru ac mae’n cynnwys yr amcanion hynny sydd yng Nghynllun Adfer Natur 

Cymru. Mae BIPBC yn ystyried yr adroddiad yn un hyblyg, a gellir addasu’r cynnwys i gyd-

fynd â newidiadau deddfwriaethol yn y dyfodol. 

2.0 Y Cyd-destun Deddfwriaethol 

Cynlluniwyd y cynllun hwn mewn ymateb i’r elfennau a gynhwyswyd o fewn y ddeddfwriaeth 

ganlynol: 

 

- Deddf yr Amgylchedd (Cymru) 2016 

- Deddf Llesiant Cenedlaethau’r Dyfodol (Cymru) 2015 

 

 

2.01 Deddf yr Amgylchedd (Cymru) 2016 

Cafodd y ddeddf hon gydsyniad brenhinol yn 2016 ac mae'n dod yn lle hen Ddeddf yr 

Amgylchedd Naturiol a Chymunedau Gwledig (2006).  “Mae’n gwireddu’r ymrwymiad yn 

Rhaglen Lywodraethu Llywodraeth Cymru i gyflwyno deddfwriaeth newydd ar gyfer yr 

amgylchedd. Mae hyn yn golygu fod Cymru’n economi werdd a charbon isel sy’n barod i 

addasu i effeithiau hinsawdd sy’n newid” (wcva.org.uk, 2019).  Ar ben hynny, nod y ddeddf 

hon yw bod yn sail i’r dyletswyddau hynny a nodwyd yn Neddf Llesiant Cenedlaethau’r Dyfodol 

(Cymru) 2015. 

 

Er nad oedd cydymffurfio â deddf flaenorol yr amgylchedd naturiol a chymunedau gwledig 

(2006) yn gofyn am fecanwaith adrodd yn ôl wedi’i gadarnhau, mae Deddf yr Amgylchedd 

(Cymru) 2016 yn gofyn am fecanwaith ffurfiol ac egluradwy ar gyfer adrodd ar gydymffurfiaeth. 

Mae’r adroddiad cychwynnol hwn (Rhan 1) yn gweithredu fel blaengynllun a bydd yn cael ei 

gyflwyno cyn diwedd blwyddyn galendr 2019 tra bod Rhan 2 (adrodd ar gydymffurfiaeth) yn 

cael ei gyflwyno bob 3 blynedd wedi hynny.   

 

2.02 Amcanion y Cynllun Adfer Natur 

“Bydd Cynllun Adfer Natur Cymru yn amlinellu sut y bydd Cymru’n mynd i’r afael â Chynllun 

Strategol Bioamrywiaeth y Confensiwn ar amrywiaeth fiolegol a’r targedau bioamrywiaeth 

Aichi cysylltiedig yng Nghymru” (biodiversitywales.org.uk, 2019).  Mae BIPBC yn cael ei 

adnabod fel sefydliad Grŵp 2 (yn ôl Cyhoeddiad Llywodraeth Cymru “Canllawiau ar gyfer 

Adran 6 – Y Ddyletswydd Bioamrywiaeth a Gwytnwch yr Ecosystem) sy’n golygu ei fod: 

- Yn berchen ar, yn meddiannu neu’n rheoli tir, ei adeiladau ei hun a’r tiroedd o’u 

hamgylch 

- Fod ei swyddogaeth yn gysylltiedig â bioamrywiaeth a / neu reolaeth tir 

O ganlyniad, mae amcanion 1 – 6 (o’r Cynllun Adfer Natur) yn berthnasol i’w 

rwymedigaethau deddfwriaethol. 

 

Amcan: Gofyniad: 

1 Ennyn a chefnogi cyfranogiad a dealltwriaeth er mwyn i fioamrywiaeth fwrw 

gwreiddiau yn y broses benderfynu ar bob lefel 

2 Diogelu rhywogaethau a chynefinoedd o’r pwys mwyaf a’u rheoli’n well 

3 Gwneud ein hamgylchedd naturiol yn fwy cydnerth drwy adfer cynefinoedd 

sydd wedi’u diraddio a chreu cynefinoedd 

4 Mynd i’r afael â’r prif bwysau ar rywogaethau a chynefinoedd 

5 Gwella ein dealltwriaeth, ein tystiolaeth a’n gwaith monitro 

6 Rhoi fframwaith llywodraethu a chymorth ar waith i gyflawni’r amcanion 

 

2.03 Deddf Llesiant Cenedlaethau’r Dyfodol (Cymru) 2015 

Mae Deddf Llesiant Cenedlaethau’r Dyfodol yn mynnu fod cyrff cyhoeddus yng Nghymru yn 

meddwl am effaith hirdymor eu penderfyniadau, yn gweithio’n well gyda phobl, cymunedau a 

gyda’i gilydd, ac yn atal problemau parhaus megis iechyd, anghydraddoldebau iechyd a newis 

hinsawdd. Dangosir nodau’r ddeddf hon isod. 

2.04 Yr Egwyddor Datblygu Cynaliadwy 

Mae Deddf Llesiant Cenedlaethau’r Dyfodol yn diffinio Datblygu Cynaliadwy yng Nghymru fel: 

“Y broses o wella llesiant economaidd, cymdeithasol, amgylcheddol a diwylliannol Cymru 

drwy weithredu yn unol â’r egwyddor datblygu cynaliadwy, gan anelu at gyrraedd y nodau 

llesiant. Nodir pum ffordd o weithio sydd eu hangen er mwyn cyflawni’r saith nod llesiant. 

Mae’r dull hwn yn rhoi cyfle i feddwl yn arloesol, gan adlewyrchu’r ffordd rydym yn byw ein 

bywydau a’r hyn a ddisgwyliwn o’n gwasanaethau cyhoeddus”. 

Nodir y 5 dull hwn o weithio isod. Bydd cynlluniau a phrosiectau dilynol (yn dilyn cadarnhau’r 

ddogfen hon) yn glynu at ofynion y dulliau gweithio hyn ac yn gallu dangos cydymffurfiaeth â 

nhw. Caiff trosolwg o ofyniad pob nod ei gynnwys yn y tabl isod, tra bod y dulliau y bydd 

BIPBC yn eu defnyddio i gyflawni cynnwys pob nod yn cael eu diffinio yn Atodiad A. 

 

Nod Trosolwg o’r Gofyniad 

Hirdymor Sicrhau cydbwysedd rhwng anghenion tymor byr a’r angen i ddiwallu 

anghenion tymor hir hefyd 

Integreiddio Ystyried sut gall amcanion strategol effeithio ar bob un o’r nodau 

llesiant, ar bob un o’u hamcanion eraill, neu ar amcanion rhanddeiliaid 

eraill 

Cynnwys Cynnwys rhanddeiliaid mewn cyflawni’r nodau llesiant, a sicrhau bod 

y bobl hynny’n adlewyrchu amrywiaeth yr ardal maent yn ei 

gwasanaethu 

Cydweithio Gweithio’n gydweithredol â rhanddeiliaid a all helpu BIPBC i fodloni ei 

amcanion llesiant 

Atal Gweithredu i liniaru problemau a allai atal BIPBC rhag cyflawni ei 

amcanion 

3.0 Blaengynllun Bioamrywiaeth BIPBC - Datblygu 

Nod y cynllun hwn yw dangos y ffordd at gydymffurfiaeth, a bydd yn cael ei fabwysiadu i 

gyflawni gofynion Deddf yr Amgylchedd (Cymru) 2016, a Deddf Llesiant Cenedlaethau’r 

Dyfodol (Cymru) 2015. Bydd y prif ddangosyddion perfformiad a restrir yn erbyn pob deilliant 

(Cynllun Adfer Natur Cymru) yn adran 4.0 yn disgrifio’r ffordd y mae’r bwrdd iechyd yn bwriadu 

cyflawni a mesur yn erbyn pob un o’r amcanion. 

 

3.01 Camau Gweithredu Presennol 

Mae Adroddiad Cynaliadwyedd 2018-2019 yn manylu ar y camau gweithredu presennol y mae 

BIPBC wedi eu mabwysiadu o safbwynt egwyddorion cynaliadwyedd a rheoli bioamrywiaeth. 

Bydd y Grŵp Llywio Amgylcheddol yn cadarnhau dull BIPBC o adrodd yn ôl a chydweddu ac 

a ddylai’r cynllun hwn fod yn ddogfen ar ei phen ei hun neu a ddylid ei gynnwys fel Atodiad o 

fewn yr Adroddiad Cynaliadwyedd ehangach. 

 

3.02 Blaengynllun - Gweithredu  

Mae angen i’r gweithredoedd sydd yn yr adroddiad hwn gael eu rhannu ar draws y meysydd 

gwasanaeth hynny lle y gallai eu gwaith gael effaith gadarnhaol a negyddol ar yr amcanion 

sydd ynddo. 

 

Bydd y Grŵp Llywio Amgylcheddol (yn ystod ei gyfarfodydd chwarterol a gadarnheir) yn 

rhestru’r meysydd gwasanaeth hynny, a allai gael effaith gadarnhaol neu negyddol ar 

gyflawni’r cynllun hwn. Mae’r meysydd gwasanaeth hynny yr ystyrir ar hyn o bryd fod ganddynt 

ran yng nghyflawniad a’r darpariaethau sydd yn y cynllun hwn yn cael eu rhestru yma: 

- Ystadau Gweithredol 

- Rheoli Cyfleusterau 

- Datblygu Ystadau 

- Cynllunio a Pherfformiad  

3.03 Mecanwaith Adrodd yn Ôl 

Bydd ail ran y cynllun hwn yn cael ei gyflwyno i’r Grŵp Llywio Amgylcheddol yn ail chwarter 

blwyddyn ariannol 2021-2022 a disgwylir iddo gael ei gadarnhau erbyn diwedd trydydd 

chwarter yr un cyfnod cyllidol. Wedi hynny, bydd y cynllun yn cael ei ddrafftio a’i adrodd yn ôl 

arno mewn cylch tair blynedd. 

 

Bydd y camau gweithredu sydd yn y cynllun yn cael eu hadolygu a’i diwygio bob tair blynedd 

neu ynghynt os yw’r ddeddfwriaeth yn mynnu hynny, er mwyn sicrhau fod yr amcanion yn dal 

i fod yn berthnasol i waith y bwrdd iechyd a bod dadansoddiad o’r canlyniadau yh amserol, yn 

gywir ac yn berthnasol. 

 

Caiff yr amcanion y bydd BIPBC yn mesur perfformiad yn eu herbyn eu rhestru yn Adran 4.1 

ac maent yn cydweddu ag amcanion (1-6) o’r Cynllun Adfer Natur. Cytunir ar weithredoedd i 

bob maes gwasanaeth ar ddechrau’r cylch tair blynedd gydag adrodd am y canlyniadau yn 

adlewyrchu’r un cyfnod cylchol. Bydd y canlyniadau a gyflwynwyd yn cael eu mesur yn erbyn 

gofynion pob amcan a phum dull gweithio’n gynaliadwy. 

 

3.04 Gweithio’n Gydweithredol 

Fel y nodwyd yn adroddiad cynaliadwyedd BIPBC, cyflawnir rheolaeth amgylcheddol effeithiol 

(yn rhannol) drwy gydweithio ac ymgysylltu â rhanddeiliaid. Ceir rhestr o’r rhanddeiliaid yn 

Atodiad B. Mae’r rhestr hon yn rhan o System Rheolaeth Amgylcheddol ehangach BIPBC. Os 

oes angen, bydd rhanddeiliaid yn cael eu dethol i fodloni amcanion y blaengynllun hwn. 

4.0 Cynllun Gweithredu Adfer Natur - Amcanion 

 

Amcan 1: Ennyn a chefnogi cyfranogiad a dealltwriaeth er mwyn i fioamrywiaeth 

fwrw gwreiddiau yn y broses benderfynu ar bob lefel 

Mesurau BIPBC Trosolwg/Disgrifiad 

Proses Ddilysu Fewnol Sicrhau fod bioamrywiaeth, cadwraeth ac egwyddorion 

cynaliadwyedd yn cael eu rhoi ar waith a’u hymgorffori oddi 

mewn i brosesau mewnol 

Codi Ymwybyddiaeth Codi ymwybyddiaeth o egwyddorion bioamrywiaeth, 

cadwraeth a chynaliadwyedd ymhlith grwpiau staff 

 

 

Amcan 2: Diogelu rhywogaethau a chynefinoedd o’r pwys mwyaf a’u rheoli’n well 

Mesurau BIPBC Trosolwg/Disgrifiad 

Cydymffurfio â deddfwriaeth 

a chanllawiau arfer gorau 

Sicrhau fod mesurau ar gyfer cydymffurfio â deddfwriaeth 

yn cael eu mabwysiadu a’u dilyn 

Adnabod safleoedd 

bioamrywiaeth o werth uchel 

Adnabod ardaloedd o werth bioamrywiaeth uchel. 

Ymgysylltu â rhanddeiliaid allanol am arweiniad. 

Rheoli safleoedd o werth 

bioamrywiaeth uchel 

Rheoli safleoedd o werth uchel a cheisio (lle’n ymarferol) 

adfer cynefinoedd a ddiraddiwyd. Ymgysylltu â 

rhanddeiliaid allweddol er mwyn meithrin perthnasau 

gweithio newydd 

Cyllid Ceisio cyfleoedd am gyllid i reoli bioamrywiaeth 

Amcan 3: Gwneud ein hamgylchedd naturiol yn fwy cydnerth drwy adfer 

cynefinoedd sydd wedi’u diraddio a chreu cynefinoedd 

Mesurau BIPBC Trosolwg/Disgrifiad 

Adfer a chreu Cynefinoedd Adnabod cynefinoedd blaenoriaeth a cheisio cyfleoedd 

cyllid i’w hadfer a’u rheoli 

Cyfoethogi cynefinoedd Adnabod llefydd i greu a chyfoethogi cynefinoedd ar draws 

ystâd BIPBC yn ehangach 

 

 

Amcan 4: Mynd i’r afael â’r prif bwysau ar rywogaethau a chynefinoedd 

Mesurau BIPBC Trosolwg/Disgrifiad 

Strategaeth datblygu’r Ystâd Mynd i’r afael â’r pwysau sy’n deillio o ddatblygiadau 

newydd a’r rhai sy’n bodoli’n barod a sicrhau elw net 

cyffredinol gan bob prosiect 

 

 

Amcan 5: Rhoi fframwaith llywodraethu a chymorth ar waith i gyflawni’r amcanion 

Mesurau BIPBC Trosolwg/Disgrifiad 

Data gwaelodlin yr Ystâd Ymgysylltu â rhanddeiliaid i gasglu data i fesur gwaelodlin. 

Y data yma i fwydo i mewn i weithredoedd a thargedau 

bioamrywiaeth, cadwraeth a chynaliadwyedd yn y dyfodol. 

Gweithio’n gydweithredol Gweithio gyda’n partneriaid presennol a chwilio am 

gyfleoedd i wneud mwy o waith cydweithredol. Defnyddio 

ymgysylltiad rhanddeiliaid fel offeryn i gasglu a dehongli 

data. 

Amcan 6: Rhoi fframwaith llywodraethu a chymorth ar waith i gyflawni’r amcanion 

Mesurau BIPBC Trosolwg/Disgrifiad 

Seilwaith presennol ac i’r 

dyfodol 

Sicrhau fod prosiectau, sy’n effeithio ar seilwaith yr ystâd, 

yn ystyried yr ‘Egwyddor Seilwaith Gwyrdd’. BIPBC i geisio 

cael mynediad i Fforwm Seilwaith Gwyrdd Cymru. 

Cadarnhau Egwyddorion 

Rheoli Bioamrywiaeth mewn 

polisi 

Sicrhau fod polisïau yn awr ac yn y dyfodol yn ystyried eu 

heffaith ar fioamrywiaeth a chynaliadwyedd. Dylid cyfeirio 

at y cynllun hwn o fewn polisi amgylcheddol ehangach 

BIPBC. 

Asesu meysydd gwasanaeth Canfod y meysydd gwasanaeth hynny, a allai o bosibl 

effeithio ar fioamrywiaeth a datblygu dulliau i’w lliniaru. 

5.0 Atodiad A 

Egwyddorion Datblygu Cynaliadwy 

Tymor Hir: 

- Bydd BIPBC yn adnabod meysydd sy’n addas ar gyfer ystyriaethau rheolaeth tymor hir. 

- Bydd BIPBC yn datblygu ei broses reoli i sicrhau fod rheolaeth tymor hir safleoedd yn 

briodol a bod y dulliau i’w cyfoethogi yn addas ac ymarferol. 

- Rhan 1 (y cynllun hwn) yw’r mecanwaith cychwynnol y bydd BIPBC yn ei ddefnyddio i 

adnabod blaenoriaethau allweddol a llefydd i’w gwella o safbwynt y strategaeth 

hirdymor ar gyfer rheoli ei ystâd. 

Integreiddio: 

- Bydd yr amcanion sydd yn y cynllun hwn yn cael ei hadlewyrchu mewn polisïau 

perthnasol gyda phob cyfadran / maes gwasanaeth yn adrodd ar eu dangosyddion 

perfformiad allweddol. 

Cynnwys: 

- Mae cydweithio ac ymgysylltu â rhanddeiliaid yn cael eu hystyried yn strategaeth 

allweddol i hwyluso a rhoi cynnwys y blaengynllun hwn ar waith. 

- Bydd BIPBC yn ceisio annog gweithio mewn partneriaeth ac ymgysylltu â thrigolion ei 

ardal ddaearyddol. 

- Bydd BIPBC yn ceisio gweithio ochr yn ochr â Rhwydwaith Bioamrywiaeth Gogledd 

Ddwyrain Cymru. 

Cydweithio: 

- Mae’r camau gweithredu sydd yn yr adroddiad hwn yn gofyn am gydweithio ar draws 

ystod o feysydd cyflawni gwasanaethau cyhoeddus. 

- Byddwn yn chwilio am ddulliau effeithiol o gydweithio. 

- Bydd y meysydd gwasanaeth sy’n cael eu hadnabod fel rhai all gael effaith ar gyflwyno’r 

cynllun hwn yn cael eu gwahodd i gyfarfod chwarterol y Grŵp Llywio Amgylcheddol. 

Atal: 

- Gobeithir cael cydweithio rhwng y grwpiau a nodwyd yn adran 3.02 yn fuan. 

- Bydd y materion sy’n codi o’r trafodaethau cynnar yn cael eu taclo yn brydlon. 

- Bydd gofyn am arweiniad gan grwpiau cadwraeth gwirfoddol yn help i fynd i’r afael ag 

unrhyw broblemau posibl wrth gyflawni’r cynllun hwn. 

6.0 Atodiad B 

Rhanddeiliaid Perthnasol 

 

           Partïon a 
Chanddynt Fuddiant Anghenion a disgwyliadau perthnasol 

PRIF WEITHREDWR AC 
AELODAU ERAILL Y 
BWRDD 

Sicrhau cydymffurfiaeth â phob targed a deddfwriaeth 
amgylcheddol perthnasol drwy adroddiad blynyddol gan yn 
Grŵp Llywio Amgylcheddol 

AWDURDODAU LLEOL Casglu gwastraff o rai safleoedd a phreswylfeydd.  

CYFOETH NATURIOL 
CYMRU 

CNC yn disgwyl i BIPBC gwrdd â’i rwymedigaethau 
cydymffurfiaeth. Ei hysbysu mewn achosion o lygredd. 
Cofrestru adeiladau fel Cynhyrchwyr Gwastraff Peryglus. 

ASIANTAETH YR 
AMGYLCHEDD 

AA yn disgwyl i BIPBC gwrdd â’i rwymedigaethau 
cydymffurfiaeth. Ei hysbysu mewn achosion o lygredd.   

CADW 
Cadw yn disgwyl i adeiladau rhestredig gael eu rheoli yn 
unol â gofynion statws Rhestredig. 

YMDDIRIEDOLAETH 
BYWYD GWYLLT 

Dylai rhywogaethau perthnasol a’u cynefinoedd gael eu 
gwarchod cyn, yn ystod ac ar ôl unrhyw ddatblygiad. 

DEFRA (GOV.UK) 
DEFRA yn disgwyl cydymffurfiaeth â rhwymedigaethau 
amgylcheddol  

DŴR CYMRU 
Cydymffurfiaeth â Chaniatâd Gollwng i olch. DC yn disgwyl 
i unrhyw newidiadau mewn gollyngiadau i ddraenio gael 
eu cyfleu er mwyn dilysu cydymffurfiaeth. 

DŴR DYFFRYN 
DYFRDWY 

Defnydd, gollwng a llygredd 

CLEIFION 
Cleifion yn disgwyl cael y gofal meddygol gorau posibl 
mewn amgylchedd addas, glân a diogel 

STAFF 
Amgylchedd gwaith glân a diogel. Hyfforddiant i wneud eu 
gwaith yn iawn (e.e. gwaredu gwastraff) 

CONTRACTWYR 
Ymwybyddiaeth o Reolaeth Amgylcheddol, rheoli 
gwastraff, cofrestrau asbestos, arferion diogel a 
gwybodaeth safle 

ELUSENNAU 
Amgylchedd gwaith glân, gwybodaeth safle, 
ymwybyddiaeth o arferion gweithio. 

RVS / CYFEILLION 
YSBYTY GWYNEDD 

Amgylchedd gwaith glân, gwybodaeth safle, 
ymwybyddiaeth o arferion gweithio. 

YMWELWYR 
Disgwyl gallu cael mynediad i’r safle a pharcio’n hawdd i 
ymweld â ffrindiau a pherthnasau. 

CYMDOGION A 
CHYMUNEDAU LLEOL 

Cymdogion yn disgwyl byw nesaf at safleoedd BIPBC 
gyda’r lleiaf posibl o niwsans e.e. dylid cadw sŵn, traffig, 
llwch, llygredd aer i lefel dderbyniol. 

LLYWODRAETH CYMRU 
A CHYRFF 
PROFFESIYNOL ERAILL 

Gweithredu ISO14001.  Ynni, Gwastraff, Targedau, 
Cynllunio, Cyllido, Cydymffurfiaeth a chyfyngiadau 

GWASANAETHAU BRYS 
Gwasanaeth tân yn disgwyl cael gwybodaeth berthnasol i 
wneud eu gwaith yn ddiogel e.e. gwybodaeth am 
asbestos, lleoliad deunyddiau peryglus 

LLANGOLLEN RAILWAY 
PLC 

Cynnal a chadw ffiniau BIPBC. Amgylchedd gwaith diogel. 
Cynnal a chadw coed 

WALES & WEST 
UTILITIES 

Cynnal a chadw pibellau a cheblau BIPBC. Amgylchedd 
gwaith diogel.  

SCOTTISH POWER Cyflenwi trydan a nwy 

Byrddau Iechyd Eraill Cefnogaeth i gydweithio a pherthynas waith dda 

GWEITHGOR IECHYD A 
DIOGELWCH 

Arferion gweithio, polisïau a gweithdrefnau diogel 

Landlordiaid Cymdeithasol 
Cofrestredig 

Adeiladau ac amgylchedd diogel  

NWSSP 
Rhannau safonau gweithredu cyffredin yn unol â’r arfer 
gorau 

 

 


